Yu Mekarua nga Tura ni Pablo
ka Timotio
Yu Meyannung sawe Turd ni Pablo

Pattara nangaw niPablo, ajjan nga nabayaknga
nebaluk ta karsel su ili na Roma, turin ta lugar na
Italia. A naggidn si Timotio ta ili na Epeso, nga
mangituddu su ira manguruk. A ammu ni Pablo
ta matay sangaw tdmma gapu ta pangilayalaya na
k& Apu Kesu Kiristu.

A sinabarangdn ni Pablo k& Timotio ta umadrayyu
sl ira bébbagitolay nga narake yu dggangngud ra. A
ipanono ni Pablo gapay k& Timotio yu pappalan
na su ira mamereperang ta ubobuk ta meyan-
nung su panguruk da ka Apu Kesu. A kinagi na
kuna ta massiki nu marigirigd, attaman na 14, dnna
taldkkurugan na nga tuppalan yu pangilayalaya na,
tapé mapasigagga yu dngngikatala na ka Apu.

Yu Mayan na yawe Tura

Yu Pamegapu nayu Tura (1:1-2)

Yu Pabbalabala ni Pablo kd Namaro megapu ka
Timotio (1:3-7)

Yu Meyannung su Alla ni Namaro nittam (1:8-
18

Méw)aik nga Attamat tam yu Jigd nu Masserbi
ittam k& Apu Kesu Kiristu (2:1-13)

Taddandn ni Pablo si Timotio ta ari
Mepappeperang ta Ubobuk (2:14-26)

YU Aggangngud nayu ira Tatolay ta Panguridndn
nga Aggaw (3:1-9)



2 Timotio 1:1 ii 2 Timotio 1:4

Mabbagan ittam megapu ta Pabbibbik tam su
Libru ni Namaro (3:10-17)
Yu Maporidn nga Itabarang ni Pablo (4:1-22)

1Sikan si Pablo nga mattura sawe. Sinulla nanga
ni Apu Kesu Kiristu megapu s ure ni Namaro. A
jinok nanga ni Apu Kesu ta umaya mangilayalaya
ta meyannung kuna anna yu attole na nga awdn ta
adde na, nga initabba ni Namaro ta iyawa na su
ira ngdmin nga mangikatala dnna mepattatadday
ka Apu Kesu. 2 A itdra ku nikaw, Timotio, ta sikaw
yu kunnay ta kuruk nga and ku nga iddukak ku
megapu su angnguruk mu kari Namaro nga Yama
tam ka Apu Kesu Kiristu nga Yapu tam. A yawe
ipakimalla ku megapu nikaw, ta iddi-iddukad da
ka, anna ikalla da ka, & iyawa da nikaw yu napia
nga aggidm mu anna yu napid nga gawagawayam
mu, tape magimamma yu nono mu.

Yu Pabbalabala ni Pablo ka Namaro megapu ka
Timotio
3A pakanono ku nikaw, Timotio, neralla yu
pabbalabala ku kd Namaro megapu nikaw. Ta si
Namaro yu passerbiak ku, nga passerbiad da ga-
pay nayu ira naggaka nikan, 4 aringa mappasiran
k& Namaro, gapu ta napia 1a yu asserbi kuna. A ta
ngamin nga pakimalla ku kuna ta aggaw anna gabi,
sikaw yu ipakiméalla ku. 4 A maraddama nikaw,
ta manono ku yu pakkulukulé mu su pano. A
meralla yu pakkaragd ku nga makasingan nikaw,
tapé magayayaka.

5 A dayawak ku si Namaro ta pakanono ku su
napid nga angngikatala mu ka Apu Kesu, nga ne-
gittd su napid nga angngikatala nayu abbo mu,
si Loyda, &nna yu inno mu, si Yunis, nga nangi-
tuddu nikaw. 6 A yaylu nga ipanono ku nikaw
yu pakawayyam nga iniyawa ni Namaro nikaw, ta
pandmmi ku nikaw dnna pakimalla ku k& Namaro
megapu nikaw. Mallappa ka laguk, 4 uputam mu
nga tuppalan yu pakdwayydm nga mangilayalaya,
nga iniyawa ni Namaro nikaw. 7 Ta iniyawa na
nittam ni Namaro yu Mangilin nga Ikararud na. A
aranna gemma ittam anandssingan nayu Mangilin
nga Ikararud, ngam pataggatan na yu nono tam,
tapé mappelo ittam nga mamaluro su ipakua na
nittam. A abbagén na ittam gapay nayu Ikararué
ni Namaro, tapé iddukat tam yu ira kabulut tam,
anna gaggarat tam yu nono tam anna baggi tam.

Yu Meyannung su Alla ni Namaro nittam
8 Ari ka laguk mappasirdn nga makkagi su ira
tatolay ta meyannung ka Apu Kesu Kiristu nga
Yapu tam, madssiki nu uyoyungad da ka. A ari ka
mappasirdn megapu su kebaluk ku, ta nebaluga
gemma megapu su angnguruk ku ka Apu Kesu. A
massiki nu mepajjigiriga ka nikan, ituddum 1a yu
bilin ni Namaro, dnna attamam mu yu ballem nga
jigd, megapu su pangabbék ni Namaro.
9 Ta iniyigli ni Namaro ittam, 4 inagdldn na ittam
ta likuranat tam yu palliwa tam,
tapeé tatole na ittam nga masserbi kuna dnna napia
14 yu akkuat tam.

A nesipa ittam ka4 Namaro, nga ari megapu su
akkuat tam,

nu ari gald megapu su ure na nga mangikalla
nittam.

Ta lage na namaro ta dabbuno, sinaldkkuruk ni
Namaro ta ikakkalla na ittam,

dnna pakoman na ittam megapu su kingngud ni
Apu Kesu Kiristu.

10 A jimitt4lin si Apu Kesu Kiristu, nga pangipasin-
ganan ni Namaro su alla na nittam.

Aggina yu netapil megapu nittam, tape iyigu na
ittam.

A yayu nga aringin mawdk nga magikdru ittam ta
liwa tam megapu ta pate tam,

gapu ta aggina yu nagikaru, nga nangappu nga
naginnanolayin.

A inipakdnndmmu na ta iyawa na yu attole na nga
awan ta adde na

su ira ngamin nga mangikatala kuna megapu su
panguruk da su napia nga damak nga ini-
palappa na.

11 A sinulld nangd ni Namard ta mangilay-
alaya su napid nga damak, a inikatala na nikan
yu pangituddu ta ngamin nga meyannung su
dngnguruk tam. 12 A ydyl nga marigirigaka ta
abbaluran, megapu su pangilayalaya ku su napia
nga damak. Ngam armga mappasiran, ta ammu
yu Yapu nga ikatala ku. A ammu gapay ta aggina
yu mekatala, nga makawayya nga manaron nikan
anna yu ngamin nga inikatala na nikan ta adde ta
panoli na ta pagaddekan na aggaw.

13 A sikaw, tdngngagam mu yu kukurugan nga
ubobuk ni Namaro nga inituddu nikaw, a yayu
ituddum gapay su ira kabulum mu. Ari ka
malurd nga mangikatala k& Apu Kesu Kiristu
nga mangabbak nikaw, tape mapasigagga yu
adngnguruk mu kuna anna yu dngngiddu mu su ira
kabulum mu. 14 A ipatattam mu ta nond mu
yu kuruk nga bilin ni Namaro nga inikatala na
nikaw. A yu Mangilin nga Ikararu ni Namaro yu
mangabbak nikaw, ta aggina yu maggian nittam
nga kataggitadday.

15 A nardmak mu tdmma ngin ta sindjjidd danga
nayu ngamin ira nga manguruk nga taga Asia,
mdssiki di Pigilo k& Ermogines. 16 Ngam di
Onesiporo anna yu ira nga maggian ta bale na,
ipakimalla ku ira k& Namaro, tape ikalla na ira,
gapu ta binannabanndyan nanga ni Onesiporo,
dnna ari nappasiran megapu su kebaluk ku. 17 A
labbé na sawe ili na Roma, inala-alek nanga adde
ta pakalek na nikén. 18 A sikaw gapay, ammum
gemma yu napid nga angngabbdk na ngaw nikan
ta paggidk ku paga ta Epeso. A pare bi ki Apu
ta ikalla na si Onesiporo sangaw nu umay si Apu
saw nga mamanunnu ta tatolay ta pagaddekan na
aggaw.

2

Mawdk nga Attamat tam yu Jigd nu Masserbi
ittam ka Apu Kesu Kiristu

1 A sikaw, Timotio, nga ana Kku, ipasigagga
mu yu angngikatala mu k& Apu Kesu, ta aggina

yu mangikalla nga mangabbak su ira ngamin
nga mangikatald dnna metadday kuna. 2 A yu
naginnam nga inilayalaya ku ta arubdng na aru
nga tatolay, yayu gapay ituddum su ira tatolay
nga pangikatalatan, tape makawayya ira gapay
nga mangituddu su ira karudn nga tatolay. 3 Anu
marigiriga ka, attamam mu 14 ta kun na pagattam
na napia nga suddalu. Ta meyarik ittam ta napia
nga suddalu, & si Apu Kesu Kiristu yu kapitat tam.
4 A aran na tdngngagan na suddélu yu tanakuén nga
tarabdku, nu arila yuipakua nayu kapitanna, tape
magayaya yu kapitdn na megapu su akkuan na.

5 A yu tddday nga keyarigat tam yu ira
makiparikd, nga magginnd ta napid su tunung
nayu ira maddok nira, gapu ta ardd da awayya
nga mangappu nu arad da kurugan ta napia yu
tunung nga meyannung ta pakiparika ra. 6 A yu
tddday paga nga keyarigat tam yu maldppa nga
mindkkomdn. A mepéngnga ta aggina yi mapolu
nga manga ta balle na, gapu ta kalappa na nga
mattarabaku. 7 A nonopam mu ngamin yawe nga
kinagi nikaw, tape ipakdnndmmu ni Apu nikaw yu
ngamin nga kebalinan na.

8A nonopam mu gapay si Apu Kesu Kiristu anna
yu napia nga damak nga meyannung kuna. Ag-
gina yu ginaka ni Patul Dabid, a aggina yu nagin-
nanolayin. Yane yu napid nga damak nga ilayalaya
ku. 9 A gapu ta pangilayalaya ku sawe bilin ni
Namaro, attamdak ku yu jigd ku, nepatalugdring
ta maggiana 14 paga nga nebdluk, nga kunnay
ta tulisdn. A madssiki nu nebalugd, megapu su

pangilayalaya ku, & massaméa yu ubobuk ni Na-
mard. 10 A yayu nga attamédk ku ngdmin, tapeé
ipakdnnammu si Apu Kesu Kiristu su ngamin ira
nga pinili ni Namaro, tapé manguruk ira gapay,
a mepatattadday ira ka Apu Kesu, dnna meyigu ira
nga mesipa nga mepattolay kuna ta addeé ta adde.
11 Kuruk yawe bilin nga netuddu nittam:
“Nuibilangni Namaro ta nepappatay ittam ka Apu
Kesu,
4 gapu ta paginnanole na, maginnanolay ittam
gapay,
anna mesipa ittam nga mepattolay kuna.
12 A nu arat tam malurd nga magattam
ta jigd nga duttal nittam kunangan,
anna ipasigagga tam la yu angnguruk tam ka Apu
Kesu,
a mepammaguray ittam kuna ta pammagure
na sangaw ta dabbuno.
Ngam nu tattajjiat tam,
a tattajjidn na ittam gapay.
13 A mdssiki nu ari ittam mekatala,
ngam mekatala si Apu Kesu nga mamaluro su
ngamin nga kagian na,
ta ari manguli yu nono na.”

Tadddanan ni Pablo si Timotio ta ari
Mappereperang ta Ubobuk

14 Ipanond mu su ira manguruk dannian nga
kinagl. A ta dnningandn ni Namaro, tabarangam
muira ta ariira makkakapereperang ta ubobuk nga
meyannung ta makkakeruma nga kagian nayuira
tatolay. Ta awdn ta napia nga pabbalinan nayu
ubobugad da. A yu ira tatolay nga makaginna ta

pereperang da, mabbabang ira nga mekattuay ta
pangikatala da ka Apu. 15 A mallappa ka laguk
nga mangilayalaya su kukurugan nga ubobuk ni
Namaro, tapé awdn ta ipasirdm mu, dnna mag-
ayaya si Namaro gapu ta napia &nna matunung yu
angngituddum su kuruk nga bilin na.

16 A mallilli ka su ira magubobuk su awén ta
serbina. Ta nardke yu pabbalinan nayu ubobugad
da, 4 mappana yu nardke nga akkuan nayu ira
tatolay nga makaginna su kagiad da. 17 A mas-
sama yu ubobuk da su ira tatolay, ta kunnay su
passama na lutu ta baggi na tolay adde ta pate na.
Ajjan gare yu dua nga mangituddu karannian, di
Imenio ka Pileto. 18 A talaménad da yu dngnguruk
nayuira kdruan nga tatolay, gapu ta arad da ituddu
yu kuruk nga bilin ni Namaro. Ta kagiad da
gare ta nappasa ngin yu paginnanole nayu ira
ndmmatay, nga ari gemma kuruk. A ajjan gare yu
ira nga nanguruk nga mabbdabdangin su angnguruk
da ka Apu Kesu megapu su pangituddu ra.

19 Ngam sittam nga napasigagga yu dngnguruk
na, ari ittam mabbabang, ta maggidn nga
mannandyun yu ubobuk ni Namaro, nga kunnay
ta maladdd nga batu, nga pandddagdn nayu
dngnguruk tam. A ajjan yu kinagi na nga netura
nga kunniaw:

“Ammu ni Apu yu ira nga kukurugan nga tatole
na.”
A kinagi na gapay,

“A yu ira ngdmin nga makimalla kA Apu Namaro,
nga makkagi ta aggina yu pakiyapuad da,

mawak nga pallikurdnad da laguk yu narakeé nga
aggangngud ra.”

20 A ta 4ngngarigdn nu ajjan yu mariku nga mag-
gian ta dakal nga balay, & aru yu aruatan na,
nga bulawén, pinaldta, dnna Kéyu dnna dabbun. A
iyarud na yu napadday ta bulawan anna pinalata
nu ajjan yu alliuk na nga kamotunan. Ngam yu
napadday ta kdyu anna dabbun, maguray 14 yu
pangiyarua na nira. 2! A dannian yu keyarigat
tam, sittam nga manguruk. Ta nu tukkatat tam
yu dggangngud tam nga narake, mangappipia ittam,
nga mepdrik st aruatan nga buldwén. A dan nga
napardanittamnga mepangnga ta pangiyarud nayu
tYépu tam ta ngamin nga napid nga ipakua na nit-

am.

22 Ari ka laguk dukki su ira bdébbagitolay nga
mangapa nikaw ta mangngud ka ta naraké nga
karagatdd da nga akkuan. A akkudm mu la
yu napid nga ikdyd ni Apu. Ipasigagga mu yu
angngikatald mu k& Apu, 4 iddi-iddukam mu yu
ira kdbulum mu. A mawdk nga masippa ka nga
mepagimamma su ira ngamin nga kuruk nga man-
guruk ka Apu. 23 A ari ka mepappeperang ta
ubobuk su ira nga awan ta serbi nayu ubobugad
da. Taammum gemma ta maddarama ira sangaw,
ta yayu la pabbalindn nayu pakkakapereperang da
ta ubobuk.

24Ta sittam nga masserbi ka Apu, mawak nga ari
ittam maddardma dnna ari ittam mepappeperang
ta ubobuk, ngam mangikalla ittam su ira ngamin
nga tatolay. A gigidmmuat tam yu ubobuk ni
Namaro ta napid, tapé dan nga naparan ittam



2 Timotio 2:25 X 2 Timotio 3:4

nga mangituddu su ira tatolay, dnna napia yu
dngngituddu tam. A attamat tam 14 yu mesimmu
nittam. 25 A pangituddu tam, arat tam papporayén
yu ira tatolay nga mattutubbak. Ngam masippa
ittam dnna napia la yu dggubobuk tam nira, abernu
iddan na ira ni Namaro ta awayyda ra nga mab-
babawi ta liwa da, tapé kdnndmmudad da yu kuruk
nga bilin ni Namaro. 26 A pakdnndmmu ra su
kuruk nga bilin ni Namaro, makemmunaw ira,
a takkilalad da ta nelogo ira ka Satanas nga na-
muersa nira. A abbdgan na ira laguk ni Namaro,
tapé mattalaw ira k& Satanas, 4 alawatan ni Na-
maro ira.

3

Yt Aggangngud nayt ira Tatolay ta Panguridndn
nga Aggaw

1 A méwak nga kdnndmmudm mu yaw, ta sangaw
nu maddaggunin yu pagaddekdn na aggaw, aru
yu jigirigd nayu ira tatolay ta dabbuno. 2 Ta yu
ira tatolay nga ari manguruk, ayatad da 14 yu
baggi ra dnna yu pird da. Mappeggung ira dnna
mappeddardyaw ira. A pakkakagiad da yu ira
kabulud da. Potuad da yu ira darakal da. Ari
ira mabbalabdala su ira mangikalla nira. A ari
ira makimoray k4 Namaro. 3 Awdén ira ta aya.
Ari ira mamakoma. Mallilliba ira su ira kabulud
da. Ariira magammad, ta ari ira natudduan. A
kitaporay ira dnna malussaw ira ta ngamin nga
napid. 4 Ari ira mekatala. Daliborok ira, nga

arad da garé nonopan yu pabbalinan nayu akka-
akkuad da. A motun yu nono da, ta kagiad da
ta aggira 14 yu makdnndmmu. A alerad da 14 yu
ipagayaya da, ngam awan ta aya da k& Namaro.
5 A mepaggammung ira su ira manguruk, ngam
awan ta kebalinan nayu pakikultu ra gapu ta arad
da likurdnan yu narake nga aggangngua ra. Ari ka
dukkurukki karannian nga tatolay.

6 A ajjan yu ira lallaki nga umay makikopun
ta tatolay, tape makatallung ira ta bale ra, a
kaguméanad da yu ira babbay. A ilimak da yu nono
da, tapé ilogo da yu ira babbay nga matta-iki-ikdya
megapu su liwiliwad da, nga ari magamma nga
magalek ta karagatad da. 7 A maguray 14 yu umay
mangituddu nira, & ginnad da 1& ginnadn, ngam
arad da bulubuga kdnndmmudn yu kuruk. 8 A yu
ira 1alldki nga mangilogo nira, kunnay ira Kkari
Jannes ka Jambares, nga yu ngaw ira makikontara
ka Lakay Moyses. A kunnay nira, ituddu ra gapay
yu arikuruk, 4 nardke yu nono da, dnna appe pipia
ira, nga ari kuruk nga mangikatala kd Apu Kesu.
9Ngam ardd da mabalin yu akkudad da, ta takkilaldn
nayu ira ngamin nga tatolay yu kolapa ra, sangaw
numepalappa yuliwa danga kunnay su nesimmu
ngaw kdri Jannes ka Jambares.

Mabbdgan ittam megapu ta Pabbibbik tam su
Libru ni Namaro

10 Ngam sikaw, Timotio, ammum yu ituddu
dnna yu dggangngud. A ammum yu ikdya ku nga
palurotan, dnna yu dngngikatala ku k4 Namaro. A
nasingam mu ta attamak ku 14 yu akkuan nayu

ira tatolay nikan, dnna yu dngngiddu ku nira, ta ar-
inga bulubuga malura nga mangituddu nira. 11 A
ammum gapay yu panigirigd da nikdn megapu su
pangilayalaya ku, & inattamak ku 1a yu kingngua
ra nikan ta ili na Antokia, dnna yu ili na Ikonium,
anna yu ili na Listara. Jinigirigd danga su ira ili,
ngam iniyigt nanga ni Namaro. 12 A ari 14 sikédn
yu marigirigd, ta marigirigd gapay yu ngamin
ira nga mepattatadday k4 Apu Kesu Kiristu, nga
makkaragd nga tumuttul kuna. 13 Ngam yu ira
tatolay nga narake, dnna yu ira mangilogo, map-
pana ld mappana ira nga mangnguad ta narake, ta
ilogo da yu ira kabulud da, a aggira lapay, melogo
ira.

14 Ngam sikaw, ari ka malurd nga mangu-
ruk su ginigidmmum, nga ammum ta kuruk nga
pangikatalakdm mu, ta ammum yu ira nangi-
tuddu nikaw. 15 Ta natuddudn ken su netura nga
bilin ni Namaro 4ddé ngaw su kabaddi mu. A
yu bilin ni Namaro yu gapu na nga kdnndmmuam
mu yu angngiddu ni Namaro, dnna yu awayyam
nga makiyigl kuna. A yayu nga inalawa mu yu
mannandyun nga attolem nga iniyawa ni Namaro
nikaw megapu su pangikatala mu kd Apu Kesu
Kiristu. 16 A ngamin yu neturd nga bilin ni Na-
maro, inipeturd ni Namaro su ira abbilindn na,
tapé mabbagan ittam nu bibbirat tam anna nu
ginnat tam. A megapu su ubobuk ni Namaro,
kanndmmuat tam yu meyannung kuna anna yu
ikaya na nga akkudt tam, anna magamma ittam su
akkuat tam nga narake, dnna matabarangan ittam
siinapid nga ipakua ni Namaro nittam. 17 A sittam

nga tatole ni Namaro, nu kuruk nga manguruk
ittam su ubobuk na, a naparan ittam nga masserbi
kuna, nga mamaluro su ngadmin nga napia nga
ipakud na nittam.

4

Yu Maporian nga Itabarang ni Pablo

1 A sangaw nu manoli si Apu Kesu ta dabbuno
nga mammaguray, aggina yu mamanunnu su ira
tatolay nga matolay paga ta dabbuno anna yu
ira nammatay. A ydyl nga tabarangat taka laguk
ta dnningandn ni Namaro anna dnninganan ni Apu
Kesu Kiristu, 2 ta mangilayalaya ka su ubobuk ni
Namaro! Maggian ka 14 nga naparan nga mangi-
layalayd, massiki nu arad da ikaya nayu ira tatolay,
adnnamdssiki numarigirigd ka. Gammam mu yuira
tatolay nga mindlliwd, 4 tudduam mu ira ta mawak
nga mabbabdawi ira dnna likuranad da yu palliwa
da. A tabarangam mu ira, tapé mapasigagga yu
dngngikatalad da ka4 Apu Kesu. A attamém mu yu
ira tuddudm mu, a ari ka malurd nga mangituddu
nira. 3 Ta duttdl yu dggaw, nga molang nayu ira
tatolay nga ginnan yu kuruk nga meyannung ka
Apu. Ta matta-iki-ikayd ira, & apatad da 14 yu ira
ikadya da, aggira nga mangituddu ta gustu ra nga
ginnan. 4A paguraydd da yu kuruk nga bilin ni Na-
maro, tape ginniginnad da yu makkakeruma nga
ubobugan nayu ira tatolay, nga awan ta serbi na.
5 Ngam sikaw, Timotio, gaggaram mu 1a yu nono
mu, 4 attamam mu la yu jigd mu nga mesimmu
nikaw. Mangilayalayd ka su napia nga damak

nga meyannung ka Apu Kesu, a palurotam mu yu
ngamin nga napia nga ipakua ni Namaro nikaw.

6 A sikan, duttdl sangaw yu dggaw nga pand
ta dabbuno. Ta maddaggunakin matay, &
melabbeka sangaw kd Namaro, gapu ta aggina yu
Yapu nga pakimorayak ku. 7 Napia yu kingngué, a
pinatuppal kin yu ngamin nga inipakud ni Namaro
nikan. A mdssiki nu marigirigaka ta pangilayalaya
ku, napasigagga yu angngikatala ku kd Apu Kesu
Kiristu, dnna ardk ku bulubuga inuli yu kuruk
nga bilin ni Namaro. 8 A yayu nga iddi-iddagak
ku yu meyawd nikan nga pid anna katunung
ku, nga meydarik ta marayaw nga kurona nga
napakappidnin ta langi, nga iyawa na nikan ni
Apu Kesu Kiristu sangaw nu aggaw nga panoli na.
Ta si Apu Kesu yu mamanunnu nga matunung. A
ari 1a sikdn yu pangiyawatan na, nu ari gapay yu
ira ngdmin nga magayaya nga magiddak ta panoli
na.

9 A Timotio, umay ka 14 umay saw giak ku! 10 Ta
sindjjidn nanga ni Demas, & gustu na 14 nga ala-
aleran yu ipagayaya nayu ira tatolay ta dabbuno.
A yaylu nga ndnawén nanga, nga minay ta Tessa-
lonika. A si Karesenti, minay ta Galasia. A minay
si Tito ta Dalmasia. 11 Si Lukas 1a yu kabbuluk ku
saw.

A si Markus, dagatam mu bi ta ipulu mu nga
umay saw, ta dakal yu dngngabbdk na nikan. 12 A
si Tikiko, jinok ku ta Epeso.

13 A sangaw nu umay ka saw, dagatam mu yu ula
ku nga inibattang ku ta gidn ni Karpo ta Tarowas,

anna yu ira libru gapay, nepatalugaring su ira tur4,
& ardm mu ira kattaman.

14 A si Alekanduru nga mindbbattal ta baronsi,
kitardke yu kingngud na nga pangontard na
nikdn. Ngam si Namar0 yu mamanunnu, &
iyawa na kuna yu bala nayu kingngua na nikan.
15 Mappalan ka lapay ki Alekanduru, ta masikan
yu pangontard na su bilin ni Namaro nga ilay-
alaya tam.

16 A st ngaw olu nga pamestigé ra nikan ta ili
na Roma ta arubang nayu kues, awan bulubuga
ta mangabbak nikdn, nga massistigu nakuan su
kinagi. Ngamin nga kabuluk ku, sindjjidd danga.
Ngam makimallaka k& Namaro ta aran na ipekaru
nira yu pandjji ra nikdn, ngam pakoman na ira la.
17 A mdssiki nu awén nira ta mangabbdk nikan,
si Apu Kesu yu mangabbak nikan, &4 inabbagan
nanga ta keyarubang ku su ira mangikeka nga
mangigagangay nikan. A pinatattam ni Apu Kesu
yu nono ku anna pinasikan na yu baggl nga
mangilayalaya su napid nga damak nga meyan-
nung kuna, tape makaginna yu ira ngamin nga
makkakerumda nga tatolay nga ari Kudio. A
iniyigu nanga, tapé arad danga ipamakan su ira
simaron nga ayam nga layon. 18 A sigidd nga
iyig nanga ni Apu Kesu, nga Yapu, maguray la
yu naraké nga mesimmu nikdn. A apan nanga
ta mesipa kuna ta langl su pammagurayan na.
Pare bi ta mepardyaw si Namaro ta addeé ta adde.
Amman!

19 A manono ku di Persila ki Akila, 4 iyabbl
ku nu kunnasi ira. A kunnasi gapay di Onesiporo

dnna yu ira nga maggian ta bale na. 20 A si Erasto,
naggian ta Korinto. A bittdng ku si Taropimo ta
Mileto gapu ta mataki. 2! A sikaw, umay ka 1a
umay saw gidk ku lage na ammian. A di Ebulo Kari
Pudento, k& Lino, dnna si Kalodia gapay, iyabbt
da nu kunnasi ka. A kunnian gapay su ira ngamin
nga wawwagi tam ta dngnguruk tam ka Apu Kesu,
iyabbl da gapay nu kunnasi ka.

22 A pare bi ta mepulupull nikaw si Apu Kesu
Kiristu, anna ikdkkalla na sikayu ngamin. Addé na
yQ.

